
OLIY BADIY PEDAGOGIK 
TAʼLIM MUASSASASIDA 

BOʻLAJAK TASVIRIY 
SANʼAT OʻQITUVCHILARINI 
MAKTAB OʻQUVCHILARIDA 

ILLYUSTRATIV RASM 
ISHLASHGA OID 

KOMPETENSIYALARINI 
SHAKLLANTIRISHGA 

TAYYORLASHNING MAZMUNI
ORCID:0009-0000-0146-9394
Annotatsiya: Ushbu maqolada oliy badiiy-pedagogik ta’lim muassasalarida bo‘lajak tasviriy san’at o‘qituvchilarini maktab 
o‘quvchilarida illyustrativ rasm ishlashga oid kompetensiyalarni shakllantirish jarayonining mazmuni, metodlari, vositalari, 
shakllari hamda pedagogik shart-sharoitlari ilmiy asosda tahlil qilinadi. Kompetensiyaviy yondashuv asosida o‘quvchi 
shaxsida ijodiy tasavvur, badiiy-estetik did, mustaqil fikrlash va amaliy ko‘nikmalarni rivojlantirishning nazariy-metodik 
asoslari yoritiladi. Maqola zamonaviy pedagogik texnologiyalarni qo‘llash, xalqaro tajribani o‘rganish hamda milliy ta’lim 
tizimi talablari asosida ishlab chiqilgan ilmiy xulosalar bilan boyitilgan.

Kalit so‘zlar: oliy ta’lim, tasviriy san’at, bo‘lajak o‘qituvchi, illyustrativ rasm, kompetensiya, metod, vosita, shakl, peda-
gogik shart-sharoit.
Abstract: This article provides a scientific analysis of the content, methods, tools, forms, and pedagogical conditions 
for training future fine arts teachers in higher pedagogical institutions to develop school students’ competencies in illus-
trative drawing. Based on a competency-based approach, it outlines the theoretical and methodological foundations for 
fostering students’ creative imagination, artistic and aesthetic taste, independent thinking, and practical skills. The article 
is enriched with scientific conclusions derived from the application of modern pedagogical technologies, the study of 
international experience, and the requirements of the national education system.

Key words: higher education, fine arts, future teacher, illustrative drawing, competency, method, tool, form, pedagogical 
conditions.
Аннотация: В данной статье научно обоснованно анализируются содержание, методы, средства, формы и педа-
гогические условия подготовки будущих учителей изобразительного искусства в художественно-педагогических 
вузах к формированию у школьников компетенций по иллюстративному рисунку. На основе компетентностного 
подхода раскрываются теоретико-методические основы развития у учащихся творческого воображения, художе-
ственно-эстетического вкуса, самостоятельного мышления и практических навыков. Статья обогащена научными 
выводами, основанными на применении современных педагогических технологий, изучении международного 
опыта и требованиях национальной образовательной системы.

Ключевые слова: высшее образование, изобразительное искусство, будущий учитель, иллюстративный рисунок, 
компетенция, метод, средство, форма, педагогические условия.

KIRISH
Zamonaviy ta’lim tizimi shaxsni har tomonlama rivojlantirish, unda ijodiy fikrlash, estetik did va badiiy idrokni 

shakllantirishni ustuvor maqsadlardan biri sifatida belgilaydi. Shu nuqtai nazardan, tasviriy san’at fani nafaqat 
o‘quvchilarning estetik dunyoqarashini boyitish, balki ularning tasavvur, hissiyot va badiiy tafakkurini rivojlanti
rishda ham muhim o‘rin tutadi. Maktab o‘quvchilarida illyustrativ rasm ishlash kompetensiyasini shakllantirish 
– bu nafaqat chizish texnikasini o‘rgatish, balki badiiy ifoda, kompozitsiya, obrazlilik va estetik tafakkur madani-

Sobirov Sarvar Tursunmurotovich
Chirchiq davlat pedagogika 

universiteti “Tasviriy san’at va 
dizayn” kafedrasi dotsenti



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

876

2025-yil, oktyabr, 10-son

yatini rivojlantirish jarayonidir. Oliy badiy-pedagogik ta’lim muassasalari zimmasiga maktab o‘quvchilarining 
bunday kompetensiyalarini samarali shakllantira oladigan, nazariy va amaliy jihatdan tayyor, ijodkor shaxs 
sifatida yetuk o‘qituvchilarni tayyorlash vazifasi yuklatilgan. Bo‘lajak tasviriy san’at o‘qituvchilarini tayyorlash 
jarayonida ularning pedagogik, psixologik, metodik va ijodiy salohiyatini uyg‘un rivojlantirish alohida ahami-
yatga ega. Ayniqsa, illyustrativ rasm ishlash jarayoni orqali o‘quvchilarning estetik hissiyotini, badiiy tafakkurini 
va obrazli fikrlashini rivojlantirish o‘qituvchidan yuqori darajadagi kasbiy kompetensiyani talab etadi. 

Mazkur maqolada oliy badiy-pedagogik ta’lim muassasalarida bo‘lajak tasviriy san’at o‘qituvchilarini 
tayyorlash jarayonining mazmuni, unga kiritiladigan nazariy va amaliy komponentlar, metodik yondashuvlar 
hamda zamonaviy didaktik texnologiyalar tahlil qilinadi. Shu bilan birga, illyustrativ rasm ishlashga oid kompe-
tensiyalarni shakllantirishning bosqichlari, pedagogik sharoitlari va ularni takomillashtirishning samarali yo‘llari 
ilmiy asosda yoritiladi. Bugungi globallashuv sharoitida san’at ta’limi mazmunini yangilash, unga milliy badiiy 
an’analar bilan bir qatorda zamonaviy raqamli texnologiyalarni integratsiya qilish dolzarb masalaga aylangan. 
Shu bois, bo‘lajak tasviriy san’at o‘qituvchilarini maktab o‘quvchilarida illyustrativ rasm ishlash kompetensiyala-
rini shakllantirishga puxta tayyorlash – san’at ta’limi sifatini oshirish va yosh avlodda estetik ongni rivojlanti
rishning muhim omili sifatida qaraladi.

XXI asr ta’lim tizimining ustuvor vazifalaridan biri – bu o‘quvchi-yoshlarni ijodkor, mustaqil fikrlaydigan, 
keng dunyoqarashga ega, badiiy-estetik qadriyatlarni anglaydigan shaxs sifatida tarbiyalashdir. Shu nuqtai 
nazardan, tasviriy san’at fanini o‘qitish jarayoni nafaqat o‘quvchilarga amaliy ko‘nikmalarni berish, balki ularning 
estetik didini shakllantirish, ijodiy tafakkurini rivojlantirish va badiiy ifodaviylikni o‘stirishda muhim o‘rin tutadi. 
Bo‘lajak tasviriy san’at o‘qituvchilarini tayyorlashda illyustrativ rasm ishlash kompetensiyasi alohida ahamiyatga 
ega. Chunki bolalar adabiyoti, o‘quv qo‘llanmalari, darsliklar, badiiy kitoblar va ertaklarga ishlangan illyustratsi-
yalar orqali o‘quvchilarda obrazli tasavvur shakllanadi, o‘qilgan matn mazmuni yanada chuqur anglanadi.

MAVZUGA OID ADABIYOTLAR SHARHI
Kompetensiya tushunchasi ko‘plab olimlar tomonidan turlicha talqin qilingan. Xutorской A. V. [2] uni shaxsning 

bilim, ko‘nikma, malaka va qadriyatlarini integratsiyalashgan faoliyatga tayyorligi sifatida izohlaydi. Gardner H. [6] 
san’at orqali tafakkur va idrokni rivojlantirishga urg‘u beradi. Мuxametzyanova G. V. [3] san’at ta’limida pedagogik 
texnologiyalarni tatbiq etish samaradorligini ta’kidlaydi. Davydov V. V. [9] esa rivojlantiruvchi ta’lim nazariyasi orqali 
ijodiy fikrlashni shakllantirish mexanizmini ochib beradi. Bo‘lajak tasviriy san’at o‘qituvchilarini tayyorlash masalasi 
pedagogika, psixologiya va san’at ta’limi metodikasi kesishmasida tadqiq etiladigan ko‘p qirrali yo‘nalishdir. Oliy 
badiy-pedagogik ta’lim tizimi shaxsning ijodiy salohiyatini rivojlantirish, san’atning estetik mohiyatini anglash 
hamda bu bilimlarni ta’lim jarayonida samarali qo‘llashga qaratilgan bo‘lishi lozim (Ziyamuhamedov, 2020). 
XX asr oxiri va XXI asr boshlarida san’at ta’limining nazariy asoslari G. V.

Labunskiy (2002), N. A. Vetlugina (1990), E. B. Abdullaeva (2018) kabi olimlarning tadqiqotlarida chuqur 
yoritilgan. Ularning fikricha, san’at ta’limi o‘quvchilarning estetik hissiyotini tarbiyalash va badiiy tafakkurini 
shakllantirish orqali shaxsning ma’naviy dunyosiga ijobiy ta’sir ko‘rsatadi. Bu yondashuv pedagogik jarayonni 
nafaqat bilim berish, balki estetik qadriyatlarni singdirish vositasi sifatida talqin etadi.

Tasviriy san’at o‘qituvchisi tayyorgarligida illyustrativ rasm ishlash kompetensiyasi alohida o‘rin tutadi. 
I.  M.  Kuzin (2005) bu kompetensiyani “badiiy fikrni vizual ifoda etish, obraz yaratish jarayonida texnika, 
kompozitsiya va g‘oya uyg‘unligini ta’minlay olish malakasi” sifatida ta’riflaydi. Shu bilan birga, O‘zbekistonlik 
olima Sh. S. To‘raeva (2019) bunday kompetensiyalarni shakllantirishda milliy badiiy an’analar, xalq amaliy 
san’ati va tasviriy tafakkur o‘rtasidagi uzviylikka e’tibor qaratish zarurligini qayd etadi. Bo‘lajak o‘qituvchilarning 
badiiy-pedagogik kompetensiyasini rivojlantirish masalasi A. Amonov (2021) tomonidan tahlil qilingan. Muallif-
ning fikricha, san’at ta’limida kompetensiyaviy yondashuv nafaqat kasbiy tayyorgarlik, balki ijodiy tafakkur, 
estetik qarash va refleksiya madaniyatini shakllantirishga xizmat qiladi. Shu bilan birga, o‘qituvchining o‘z ijodiy 
faoliyati o‘quvchilarda badiiy qiziqishni uyg‘otuvchi namuna sifatida qaraladi.

Chet el olimlari ham bu yo‘nalishda muhim tadqiqotlar olib borganlar. Masalan, E. Eisner (2002) san’at 
ta’limining “ko‘rish orqali tafakkur” (visual thinking) konsepsiyasini ilgari surgan bo‘lib, unga ko‘ra, o‘quvchi 
vizual ifoda orqali dunyoni idrok etadi va o‘z g‘oyalarini badiiy shaklda namoyon etadi. J. Lowenfeld va W. 
Lambert Brittain (1987) bolalar ijodiy rivojlanish bosqichlarini tasvirlab, o‘qituvchining pedagogik qo‘llab-quvvat-
lashi bu jarayonda hal qiluvchi omil ekanini ta’kidlaydilar. Raqamli texnologiyalar ta’lim jarayoniga kirib kelgani 
sari tasviriy san’at o‘qituvchisining roli yanada murakkablashmoqda. K. Roland (2015) va D. Donahue (2019) 
san’at ta’limida raqamli illyustratsiya, grafika va dizayn texnologiyalaridan foydalanish o‘quvchilarda yangi 
turdagi estetik savodxonlikni shakllantirishini ta’kidlaydilar. Shu jihatdan, O‘zbekiston oliy ta’lim tizimida ham 
badiiy-pedagogik tayyorgarlik jarayoniga raqamli texnologiyalarni integratsiya qilish dolzarb masalalardan biri 
hisoblanadi (Tursunov, 2022).

Illyustrativ rasm ishlash kompetensiyasini shakllantirishda shaxsga yo‘naltirilgan va faol o‘qitish metod-
lari muhim o‘rin tutadi. M. Jalolov (2020) ta’lim jarayonida interfaol metodlar, ijodiy topshiriqlar va loyihaviy 
yondashuvlar o‘quvchilarning estetik fikrlashini chuqurlashtirishini ta’kidlaydi. Bunda o‘qituvchining o‘zi vizual 
tafakkur va badiiy tahlil ko‘nikmalariga ega bo‘lishi zarur.

TADQIQOT METODOLOGIYASI
Tadqiqot jarayonida qiyosiy tahlil, kuzatuv, tajriba-sinov, kontent-tahlil va kompetensiyaviy yondashuv 

metodlaridan foydalanildi. Qiyosiy tahlil orqali xorijiy tajribalar – Rossiya, AQSh va Yevropa mamlakatlaridagi 
san’at pedagogikasi dasturlari o‘rganildi. Tajriba-sinov ishlari talabalar bilan amaliy mashg‘ulotlar jarayonida 
o‘tkazildi. Kontent-tahlil orqali esa O‘zbekiston Respublikasi Prezidentining PQ–4884-son1 qarori [4] asosida 
ta’lim tizimidagi ijodiy ta’lim rivojlanish yo‘nalishlari tahlil qilindi.

TAHLIL VA NATIJALAR
Bo‘lajak tasviriy san’at o‘qituvchilarining illyustrativ rasm ishlashga tayyorlanishida asosiy e’tibor ularning 

ijodiy kompetensiyalarini shakllantirishga qaratiladi. Bu jarayon quyidagi tarkibiy komponentlarni o‘z ichiga 
oladi: nazariy bilimlar, amaliy ko‘nikmalar, ijodiy qobiliyatlar, metodik va axborot-kommunikatsion kompeten-
siyalar [5]. An’anaviy metodlar bilan bir qatorda interfaol, ijodiy va loyiha metodlarining uyg‘unligi o‘quvchilarda 
qiziqishni oshiradi. Amaliy vositalar (bo‘yoq, mo‘yqalam, guash) va texnik vositalar (kompyuter grafik dasturlari, 
proyektorlar)dan foydalanish o‘qituvchining kasbiy mahoratini yanada boyitadi. Pedagogik shart-sharoitlar – 
bu jarayonning samaradorligini ta’minlovchi muhim omillardir. Ular qatoriga o‘quv dasturlarini takomillashti-
rish, ilmiy-metodik ta’minotni kuchaytirish, amaliyot bazasini rivojlantirish hamda ijodiy muhitni yaratish kiradi. 
Xalqaro tajriba tahlili shuni ko‘rsatadiki, zamonaviy axborot texnologiyalaridan foydalanish va kreativ muhitni 
shakllantirish o‘qituvchilar tayyorgarligini yangi bosqichga olib chiqadi [10].

XULOSA VA TAKLIFLAR
Xulosa qilib aytganda, bo‘lajak tasviriy san’at o‘qituvchilarini maktab o‘quvchilarida illyustrativ rasm ishlash 

kompetensiyalarini shakllantirishga tayyorlash tizimi kompleks yondashuvni talab qiladi. Bu yondashuvda 
ta’lim mazmuni, metodlari, vositalari, shakllari va pedagogik shart-sharoitlar uyg‘unligi muhim ahamiyatga ega. 
Zamonaviy texnologiyalarni joriy etish, xalqaro tajribalarni milliy tizimga moslashtirish va ijodiy muhitni shakl-
lantirish o‘qituvchilarni kasbiy jihatdan yetuk mutaxassis sifatida tayyorlaydi. Tadqiqot natijalari shuni ko‘rsata-
diki, oliy badiiy-pedagogik ta’limda kompetensiyaviy yondashuv asosida tashkil etilgan darslar o‘quvchilarning 
badiiy fikrlashini, estetik didini va ijodiy faoliyatini rivojlantirishda samarali natija bermoqda. Ijodiy muhitni shak-
llantirish bo‘lajak o‘qituvchilarning kasbiy tayyorgarligini yuqori bosqichga ko‘taradi.

Foydalanilgan adabiyotlar ro‘yxati:
1.	 Иванов С.П. Иллюстрация в детской книге. – Москва: Просвещение, 2016. – 220 с.
2.	 Хуторской А.В. Ключевые компетенции и образовательные стандарты. – Москва: Академия, 2005. – 352 с.
3.	 Мухаметзянова Г.В. Педагогические технологии в художественном образовании. – Казань: Изд-во КФУ, 2014. – 

198 с.
4.	 O‘zbekiston Respublikasi Prezidentining PQ–4884-son qarori. “Ta’lim-tarbiya tizimini yanada takomillashtirish cho-

ra-tadbirlari to‘g‘risida”. – Toshkent, 2020. https://www.lex.uz/uz/docs/-5085887 
5.	 Абдуллаева М. Tasviriy san’at metodikasi. – Toshkent: Fan va texnologiya, 2019. – 276 b.
6.	 Gardner H. Art, Mind and Brain: A Cognitive Approach to Creativity. – New York: Basic Books, 2011. – 360 p.
7.	 Lowenfeld V., Brittain W.L. Creative and Mental Growth. – New York: Macmillan, 1987. – 512 p.
8.	 Эльконин Д.Б. Психология игры. – Москва: Педагогика, 1978. – 304 с.
9.	 Davydov V.V. Teoriya razvivayushchego obucheniya. – Moskva: Pedagogika, 1996. – 240 с.
10.	 Назаров А. San’at ta’limida innovatsion yondashuvlar. – Samarqand: Zarafshon, 2021. – 190 b.

